
XALQARO TEMIRYO‘L HUQUQINING ZAMONAVIY 
RIVOJLANISH TENDENSIYALARI: COTIF VA SMGS 

TIZIMLARINING QIYOSIY-HUQUQIY TAHLILI
Jumaqulov Xusniddin Shokir o‘g‘li,

Toshkent davlat transport universiteti 
mustaqil izlanuvchisi

ORCID: https://orcid.org/0009-0003-8734-8287
e-mail: jumakulov1994@bk.ru

Annotatsiya. Mazkur maqolada xalqaro temiryo‘l huquqining shakllanishi va zamonaviy rivojlanish
tendensiyalari Xalqaro temiryo‘l tashuvlari to‘g‘risidagi konvensiya (COTIF) va Xalqaro temiryo‘l
orqali yuk tashish to‘g‘risidagi bitim (SMGS) tizimlari misolida qiyosiy-huquqiy jihatdan tahlil qilingan. 
Tadqiqotning asosiy maqsadi ushbu xalqaro-huquqiy tizimlarning tarixiy shakllanishi, huquqiy tabiati, 
o‘ziga xos xususiyatlari hamda ularning o‘zaro funksional uyg‘unlashuvi, shuningdek, xalqaro temiryo‘l
tashuvlarini tartibga solishdagi ahamiyatini aniqlashdan iborat. Tadqiqot davomida tarixiy-huquqiy, 
qiyosiy-huquqiy, formal-yuridik, tizimli hamda mantiqiy tahlil metodlaridan foydalanilgan. Tadqiqot
natijalari shuni ko‘rsatdiki, xalqaro temiryo‘l tashuvlarini tartibga soluvchi mustaqil huquqiy tizimlar
bo‘lishiga qaramay, zamonaviy transport-logistika jarayonlari ta’sirida COTIF va SMGSning o‘zaro
uyg‘unlashuvi tobora kuchayib bormoqda. Maqola yakunida bu uyg‘unlashuv O‘zbekistonning xalqaro
transport koridorlaridagi ishtirokini kengaytirish, tranzit salohiyatini oshirish, milliy qonunchilikni
xalqaro standartlarga yaqinlashtirishda muhim nazariy va amaliy ahamiyatga ega ekanligi asoslandi. 
Ushbu tadqiqot mintaqaviy transport hamkorligini rivojlantirish hamda O‘zbekistonning xalqaro
transport-logistika tizimidagi raqobatbardoshligini oshirishga xizmat qiluvchi huquqiy mexanizmlarni
takomillashtirish yuzasidan ilmiy xulosalar va amaliy tavsiyalarni ishlab chiqishda metodologik asos
bo‘lib xizmat qiladi.

Kalit so‘zlar: xalqaro temiryo‘l huquqi, COTIF, SMGS, Xalqaro temiryo‘l tashuvlari bo‘yicha
hukumatlararo tashkilot (OTIF), Temiryo‘llar hamkorligi tashkiloti (OSJD), yagona CIM/SMGS temiryo‘l
yuk xati, xalqaro yuk tashish, transport huquqi, xalqaro shartnomalar

СОВРЕМЕННЫЕ ТЕНДЕНЦИИ РАЗВИТИЯ МЕЖДУНАРОДНОГО 
ЖЕЛЕЗНОДОРОЖНОГО ПРАВА: СРАВНИТЕЛЬНО-ПРАВОВОЙ АНАЛИЗ 

СИСТЕМ COTIF И СМГС

Жумакулов Хусниддин Шокир угли,
самостоятельный соискатель

Ташкентского государственного транспортного университета

Аннотация. В статье проведён сравнительно-правовой анализ становления и
современных тенденций развития международного железнодорожного права на примере
систем Конвенции о международных железнодорожных перевозках (COTIF) и Соглашения о

международном железнодорожном грузовом сообщении (СМГС). Основная цель исследования
заключается в выявлении особенностей исторического формирования и правовой природы
данных международно-правовых систем, их отличительных черт и функционального
сближения, а также их значения для регулирования международных железнодорожных
перевозок. В ходе исследования использованы историко-правовой, сравнительно-правовой, 
формально-юридический, системный методы, а также метод логического анализа. 
Результаты исследования показали, что, несмотря на самостоятельность правовых
систем, регулирующих международные железнодорожные перевозки, под влиянием
современных транспортно-логистических процессов наблюдается всё более активное
сближение систем COTIF и СМГС. В заключение обосновано, что такое сближение имеет
важное теоретическое и практическое значение для расширения участия Узбекистана
в международных транспортных коридорах, повышения его транзитного потенциала
и гармонизации национального законодательства с международными стандартами. 
Настоящее исследование может служить методологической основой для разработки
научных выводов и практических рекомендаций по совершенствованию правовых механизмов, 
способствующих развитию регионального транспортного сотрудничества и повышению
конкурентоспособности Узбекистана в международной транспортно-логистической
системе .

Ключевые слова: международное железнодорожное право, COTIF, СМГС, 
Межправительственная организация по международным железнодорожным перевозкам
(ОТИФ), Организация сотрудничества железных дорог (ОСЖД), единая накладная ЦИМ/СМГС, 
международные грузовые перевозки, транспортное право, международные договоры

MODERN DEVELOPMENT TRENDS IN INTERNATIONAL RAILWAY LAW: 
A COMPARATIVE LEGAL ANALYSIS OF THE COTIF AND SMGS SYSTEMS

Jumakulov Khusniddin Shokir ugli, 
Independent Researcher at Tashkent State Transport University

Abstract. This article provides a comparative-legal analysis of the formation and 
modern development trends of international railway law using the Convention on concerning 
International Carriage by Rail (COTIF) and the Agreement on International Goods Transport 
by Rail (AIGT) systems as examples. The main goal of the study is to determine the historical 
formation, legal nature, specific features, and functional interconnection of these international 
legal systems, as well as their significance in the regulation of international railway transport. 
The study employed historical-legal, comparative-legal, formal-legal, systemic, and logical 
analysis methods. The results of the study showed that despite the existence of independent 
legal systems regulating international railway transport, under the influence of modern 
transport and logistics processes, the interaction between COTIF and SMGS is increasingly 
strengthening. At the end of the article, it was substantiated that this harmonization is of great 
theoretical and practical importance in expanding Uzbekistan’s participation in international 
transport corridors, increasing its transit potential, and bringing national legislation closer to 
international standards. This study serves as a methodological basis for developing scientific 
conclusions and practical recommendations for improving legal mechanisms that serve to 
develop regional transport cooperation and increase Uzbekistan’s competitiveness in the 
international transport and logistics system.

Keywords: international railway law, COTIF, SMGS, Intergovernmental Organization for 
International Carriage by Rail Transport (OTIF), Organization for Co-operation between Railways 
(OSJD), single CIM/AIGT international railway consignment note, international freight, transport law, 
international treaties

Kirish
So‘nggi yillarda xalqaro savdo hajmining 

ortishi, transchegaraviy logistika zanjirla-
rining murakkablashuvi hamda Yevropa va 
Osiyo o‘rtasidagi transport koridorlarining 
jadal rivojlanishi xalqaro temiryo‘l tashuv-
larini huquqiy tartibga solishning samarali 
mexanizmlarini takomillashtirish zaruratini 
kuchaytirdi. Xalqaro temiryo‘l transporti yuk-
larni uzoq masofalarga iqtisodiy, xavfsiz va 
ekologik jihatdan samarali tashish vositasi si-
fatida davlatlar o‘rtasidagi iqtisodiy hamkor-
likni ta’minlovchi muhim infratuzilma hisob-
lanadi. Shu bois mazkur sohadagi xalqaro-hu-
quqiy normalarning izchil rivojlanishi xalqa-
ro transport huquqining dolzarb yo‘nalishla-
ridan biri sifatida e’tirof etiladi (Shaw, 2021).

Xalqaro temiryo‘l huquqi deganda xalqaro 
temiryo‘l tashuvlari, temiryo‘l infratuzilma-
sidan foydalanish, yo‘lovchi va yuk tashish, 
xav�li yuklarni tashish hamda texnik o‘zaro 
muvo�iqlikni tartibga soluvchi xalqaro shart-
nomalar, xalqaro tashkilotlar tomonidan 
ishlab chiqilgan normalar va ularni qo‘llash 
amaliyoti majmui tushuniladi. Ushbu huquq 
sohasi xalqaro savdo va transport munosa-
batlarining uzluksizligini ta’minlashda mu-
him ahamiyat kasb etadi (Aust & Hill, 2023).

Bugungi kunda xalqaro temiryo‘l tashuv-
lari asosan ikki xalqaro-huquqiy tizim – Xal-
qaro temiryo‘l tashuvlari to‘g‘risidagi kon-
vensiya (COTIF) va Xalqaro temiryo‘l orqali 
yuk tashish to‘g‘risidagi bitim (SMGS) doi-
rasida amalga oshiriladi. Mazkur tizimlar ta-
rixiy shakllanishi, institutsional tuzilishi va 
huquqiy tartibga solish mexanizmlari jihati-
dan farqlansa-da, ularning umumiy maqsadi 
xalqaro temiryo‘l tashuvlarining uzluksizligi, 
xavfsizligi va huquqiy barqarorligini ta’min-
lashdan iborat (Intergovernmental Organisa-
tion for International Carriage by Rail, 2025).

Yevrosiyo transport koridorlarining ri-
vojlanishi, multimodal tashuvlar hajmining 
ortishi hamda logistika zanjirlarining qay-
ta shakllanishi COTIF va SMGS tizimlarining 
o‘zaro muvo�iqlashuvini yanada dolzarb ma-

salaga aylantirdi. Ayniqsa, CIM/SMGS – yago-
na xalqaro temiryo‘l yuk xati(nakladnoy)ning 
qo‘llanishi turli huquqiy rejimlar o‘rtasidagi 
amaliy integratsiyani kuchaytirib, transche-
garaviy tashuvlarni soddalashtirishga xizmat 
qilmoqda.

Mavjud ilmiy tadqiqotlarda xalqaro temir-
yo‘l huquqining ayrim institutlari, COTIF va 
SMGS tizimlarining huquqiy asoslari hamda 
ularning amaliy qo‘llanishi keng yoritilgan 
(Boudewijnse, 1982; Jia, 2022; Lee, 2023). 
Biroq ushbu tizimlarning funksional uyg‘un-
lashuvi, ularning Yevrosiyo transport kori-
dorlaridagi o‘rni hamda O‘zbekiston Respub-
likasining xalqaro temiryo‘l tashuvlaridagi 
ishtiroki nuqtayi nazaridan yetarli darajada 
kompleks qiyosiy-huquqiy tahlil qilinmagan. 
Aynan ushbu ilmiy bo‘shliq mazkur tadqiqot-
ning dolzarbligini belgilaydi.

Maqolaning maqsadi xalqaro temiryo‘l hu-
quqining shakllanishi va zamonaviy rivojla-
nish tendensiyalarini COTIF hamda SMGS ti-
zimlari misolida qiyosiy-huquqiy tahlil qilish, 
ularning o‘zaro funksional uyg‘unlashuvining 
huquqiy xususiyatlarini aniqlash hamda ush-
bu jarayonlarning O‘zbekiston Respublikasi-
ning xalqaro temiryo‘l tashuvlaridagi ishtiro-
kini takomillashtirishdagi ahamiyatini baho-
lashdan iborat.

Fikrimizcha, xalqaro temiryo‘l huquqi-
ning zamonaviy rivojlanishi to‘liq huquqiy 
uni�ikatsiyadan ko‘ra funksional uyg‘unla-
shuv yo‘nalishida kechmoqda. Bunda COTIF 
va SMGS mustaqil huquqiy tizimlar sifatidagi 
xususiyatlarini saqlab qolgan holda ularning 
normalari va amaliy mexanizmlarining o‘za-
ro muvo�iqlashuvi xalqaro temiryo‘l tashuv-
larining samaradorligini oshirishga xizmat 
qiladi. 

Metodlar
Mazkur tadqiqotda xalqaro temiryo‘l hu-

quqining shakllanishi va zamonaviy rivojla-
nish tendensiyalarini tahlil qilishda umumil-
miy hamda maxsus yuridik tadqiqot metod-
laridan kompleks foydalanildi. Tadqiqotning 
metodologik asosini tarixiy-huquqiy, qiyosiy-

huquqiy, formal-yuridik va tizimli tahlil me-
todlari tashkil etdi.

Tarixiy-huquqiy metod xalqaro temiryo‘l 
huquqining shakllanish bosqichlari, COTIF 
va SMGS tizimlarining vujudga kelishi hamda 
evolyutsiyasini o‘rganishda qo‘llandi. Formal-
yuridik metod yordamida COTIF konvensiya-
si, SMGS bitimi va ular bilan bog‘liq xalqaro-
huquqiy hujjatlarning mazmuni hamda nor-
mativ tuzilishi tahlil qilindi.

Qiyosiy-huquqiy metoddan COTIF va 
SMGS tizimlarining huquqiy tabiati, tashuv 
shartlari, javobgarlik mexanizmlari hamda 
xalqaro temiryo‘l tashuvlarini tartibga solish-
dagi o‘xshash va farqli jihatlarini aniqlashda 
foydalanildi. Tizimli tahlil metodi esa maz-
kur huquqiy tizimlarning xalqaro transport 
huquqidagi o‘rni, ularning o‘zaro funksional 
uyg‘unlashuvi hamda O‘zbekiston Respub-
likasining xalqaro transport koridorlaridagi 
ishtirokiga ta’sirini kompleks baholash imko-
nini berdi. 

Tadqiqotning empirik asosini xalqaro 
shartnomalar, Xalqaro temiryo‘l tashuvlari 
bo‘yicha hukumatlararo tashkilot (OTIF) va 
Temiryo‘llar hamkorligi tashkiloti (OSJD) to-
monidan qabul qilingan rasmiy hujjatlar, xal-
qaro tashkilotlarning hisobotlari hamda xal-
qaro transport huquqi sohasidagi zamonaviy 
ilmiy adabiyotlar tashkil etdi. Mazkur manba-
larni kompleks tahlil qilish orqali xalqaro te-
miryo‘l huquqining rivojlanish tendensiyalari 
va COTIF hamda SMGS tizimlarining o‘zaro 
uyg‘unlashuviga oid ilmiy xulosalar shakllan-
tirildi.

Natijalar
Tadqiqot natijalari xalqaro temiryo‘l hu-

quqining rivojlanishi xalqaro savdo va tran-
sport aloqalarining kengayishi bilan uzviy 
bog‘liqligini ko‘rsatadi. XIX asrning ikkinchi 
yarmidan boshlab davlatlar o‘rtasidagi temir-
yo‘l tarmoqlarining rivojlanishi transchegara-
viy tashuvlar uchun yagona huquqiy norma-
larni ishlab chiqish zaruratini yuzaga keltirdi. 
Dastlab xalqaro tashuvlar ikki tomonlama 
shartnomalar asosida amalga oshirilgan bo‘l-

sa-da, tashuv qoidalarining turlicha bo‘lishi 
amaliyotda huquqiy noaniqliklar va tashkiliy 
qiyinchiliklarni keltirib chiqargan. Ushbu eh-
tiyoj natijasida xalqaro temiryo‘l tashuvlarini 
yagona huquqiy asosda tartibga solishga qa-
ratilgan ko‘p tomonlama xalqaro shartnoma-
lar shakllana boshladi (Shaw, 2021; Intergo-
vernmental Organisation for International 
Carriage by Rail, 2025).

Xalqaro temiryo‘l huquqining rivojlanishi-
da 1890-yilda qabul qilingan Bern konven-
siyasi (Xalqaro temiryo‘l yuk tashish konven-
siyasi – CIM) muhim bosqich bo‘ldi. Mazkur 
hujjat xalqaro yuk tashish shartnomalari, yuk 
hujjatlari hamda tashuvchining javobgar-
ligiga oid yagona qoidalarni belgilab berdi. 
Keyinchalik ushbu huquqiy asos 1980-yilda 
qabul qilingan Xalqaro temiryo‘l tashuvlari 
to‘g‘risidagi konvensiya (COTIF) bilan tako-
millashtirildi. 1999-yildagi Vilnyus protokoli 
esa konvensiyaning qo‘llanish doirasini ke-
ngaytirib, xalqaro temiryo‘l transportining 
zamonaviy ehtiyojlariga mos ravishda yangi 
huquqiy institutlarni joriy etdi (Intergovern-
mental Organisation for International Carria-
ge by Rail, 2025).

Tahlillar COTIF zamonaviy xalqaro temir-
yo‘l huquqining kompleks xalqaro-huquqiy 
tizimi ekanligini ko‘rsatadi. Konvensiya na-
faqat xalqaro yuk va yo‘lovchi tashuvlarini, 
balki temiryo‘l infratuzilmasidan foydala-
nish, xav�li yuklarni tashish, texnik standart-
larni uyg‘unlashtirish hamda harakat tarki-
bini xalqaro foydalanishga qabul qilish bilan 
bog‘liq munosabatlarni ham tartibga soladi. 
Mazkur tizimning institutsional asosini Xal-
qaro temiryo‘l tashuvlari bo‘yicha hukumatla-
raro tashkilot (OTIF) tashkil etib, u konvensi-
yani rivojlantirish va a’zo davlatlar o‘rtasida-
gi hamkorlikni muvo�iqlashtirish vazifalarini 
amalga oshiradi (Intergovernmental Orga-
nisation for International Carriage by Rail, 
2025).

Tadqiqot natijalari Yevropa hududidan 
tashqarida, xususan, Sharqiy Yevropa va Osi-
yo mamlakatlarida xalqaro yuk tashish mu-

nosabatlari asosan Xalqaro temiryo‘l orqali 
yuk tashish to‘g‘risidagi bitim (SMGS) asosida 
tartibga solinishini ham ko‘rsatdi. Ushbu bi-
tim Temiryo‘llar hamkorligi tashkiloti (OSJD) 
doirasida ishlab chiqilgan bo‘lib, xalqaro yuk 
tashish shartnomasi, tashuv hujjatlari, ta-
shuvchining javobgarligi hamda da’vo tar-
tibini yagona huquqiy qoidalar asosida bel-
gilaydi. SMGSning amaliy ahamiyati, avvalo, 
Yevrosiyo transport yo‘laklarida yuk tashish 
jarayonlarini soddalashtirish va temiryo‘l 
ma’muriyatlari o‘rtasidagi ha mkorlikni ta’-
minlash bilan izohlanadi (Intergovernmental 
Organisation for International Carriage by 
Rail, 1999).

Olingan natijalar COTIF va SMGS musta-
qil xalqaro-huquqiy tizimlar bo‘lishiga qara-
may, ularning zamonaviy rivojlanishi o‘zaro 
hamkorlik va funksional uyg‘unlashuv yo‘-
nalishida kechayotganini ko‘rsatdi. Xususan, 
CIM/SMGS yagona yuk xatining joriy etili-
shi turli huquqiy rejimlar o‘rtasida yuklarni 
qayta rasmiylashtirish zaruratini kamaytirib, 
transchegaraviy tashuvlarning uzluksizligini 
ta’minlashga xizmat qilmoqda. Ushbu mexa-
nizm xalqaro logistika zanjirlarining samara-
dorligini oshirish, bojxona va tashuv tartib-
taomillarini soddalashtirish hamda Yevropa 
va Osiyo o‘rtasidagi transport aloqalarini 
rivojlantirishda katta amaliy ahamiyat kasb 
etmoqda (United Nations Economic Commis-
sion for Europe, 2024b).

Shunday qilib, tadqiqot natijalari xalqaro 
temiryo‘l huquqining zamonaviy rivojlanishi 
to‘liq huquqiy uni�ikatsiyadan ko‘ra COTIF 
va SMGS tizimlarining o‘zaro muvo�iqlashu-
vi hamda funksional integratsiyasi asosida 
amalga oshayotganini tasdiqlaydi. Mazkur 
tendensiya xalqaro temiryo‘l tashuvlarining 
huquqiy barqarorligi va samaradorligini oshi-
rish bilan birga, Yevrosiyo transport koridor-
larining izchil rivojlanishi uchun ham muhim 
huquqiy asos yaratmoqda (Intergovernmen-
tal Organisation for International Carriage by 
Rail, 2025; Intergovernmental Organisation 
for International Carriage by Rail, 1999).

Muhokama
Tadqiqot natijalari Xalqaro temiryo‘l ta-

shuvlari to‘g‘risidagi konvensiya (COTIF) va 
va Xalqaro temiryo‘l orqali yuk tashish to‘g‘-
risidagi bitim (SMGS) xalqaro temiryo‘l ta-
shuvlarini tartibga solishda yagona maqsad-
ga xizmat qiluvchi, biroq turli huquqiy yonda-
shuvlarga asoslangan mustaqil xalqaro-huqu-
qiy tizimlar ekanini ko‘rsatdi. COTIF asosan 
Yevropa davlatlari o‘rtasidagi tashuvlarni 
tartibga soluvchi universalroq huquqiy mo-
del sifatida rivojlangan bo‘lsa, SMGS Yevropa 
va Osiyoning qator davlatlari o‘rtasida yuk 
tashish munosabatlarini tartibga solishga ix-
tisoslashgan mintaqaviy tizim sifatida shakl-
langan (Intergovernmental Organisation for 
International Carriage by Rail, 2025).

Qiyosiy-huquqiy tahlil davomida COTIFnin g 
huquqiy tartibga solish doirasi SMGSga nis-
batan kengroq ekanligi aniqlandi. COTIF xal-
qaro yuk va yo‘lovchi tashish bilan bir qator-
da temiryo‘l infratuzilmasidan foydalanish, 
xav�li yuklarni tashish, texnik standartlar va 
temiryo‘l texnikasini ekspluatatsiya qilishga 
oid munosabatlarni ham qamrab oladi. SMGS 
esa asosan xalqaro yuk tashish shartnomasi 
va uni amalga oshirish bilan bog‘liq huquqiy 
munosabatlarni tartibga solishga yo‘naltiril-
gan. Shu bilan birga, har ikki tizimda tashuv 
shartnomasi, tashuvchi javobgarligi hamda 
yuk hujjatlarining huquqiy maqomini belgi-
lovchi normalar o‘xshash funksiyani bajaradi 
(Intergovernmental Organisation for Interna-
tional Carriage by Rail, 2025).

So‘nggi yillarda xalqaro transport kori-
dorlarining rivojlanishi mazkur ikki tizimni 
qarama-qarshi emas, balki o‘zaro hamkorlik 
qiluvchi huquqiy mexanizmlar sifatida ko‘rib 
chiqish zaruratini yuzaga keltirdi. Ayniqsa, 
CIM/SMGS yagona yuk xatining amaliyotga 
joriy etilishi COTIF va SMGS normalarining 
funksional uyg‘unlashuviga xizmat qilayotgan 
muhim vosita hisoblanadi. Mazkur mexanizm 
yuklarni qayta rasmiylashtirish xarajatlarini 
kamaytirish, tashuv muddatlarini qisqartirish 
hamda bojxona va transport tartib-taomilla-

rini soddalashtirish imkonini bermoqda (Uni-
ted Nations Economic Commission for Euro-
pe, 2024b).

Fikrimizcha, xalqaro temiryo‘l huquqi-
ning zamonaviy rivojlanish tendensiyasini 
huquqiy uni�ikatsiya emas, balki funksional 
uyg‘unlashuv konsepsiyasi orqali izohlash 
maqsadga muvo�iq. Chunki COTIF va SMGS 
o‘zining mustaqil huquqiy tabiatini saqlab 
qolayotgan bo‘lsa-da, ularning amaliy qo‘lla-
nishida transport hujjatlari, tashuv tartiblari 
va institutsional hamkorlik mexanizmlari-
ning o‘zaro moslashuvi tobora kuchayib bor-
moqda. Mazkur tendensiya xalqaro temiryo‘l 
huquqining evolyutsiyasida yangi bosqichni 
ifodalaydi.

O‘zbekiston Respublikasining geogra�ik 
joylashuvi va xalqaro transport koridorlari-
dagi o‘rni ushbu jarayonlarda alohida ahami-
yat kasb etadi. Mamlakat Yevropa va Osiyoni 
bog‘lovchi multimodal logistika yo‘nalishlari-
da faol ishtirok etayotgani sababli COTIF va 
SMGS tizimlari o‘rtasidagi huquqiy uyg‘un-
lashuvdan samarali foydalanish xalqaro yuk 
tashuvlarining raqobatbardoshligini oshirish, 
tranzit salohiyatini rivojlantirish hamda tran-
sport xizmatlari bozorida integratsiyani ku-
chaytirishga xizmat qilishi mumkin. Shu nuq-
tayi nazardan, xalqaro temiryo‘l huquqining 
zamonaviy rivojlanish tendensiyalarini milliy 
transport qonunchiligini takomillashtirishda 
hisobga olish muhim ahamiyat kasb etadi.

Xulosa
Mazkur tadqiqot xalqaro temiryo‘l huqu-

qining shakllanishi va rivojlanishi xalqaro 
savdo munosabatlarining kengayishi hamda 
transchegaraviy transport tizimlarining tako-
millashuvi bilan uzviy bog‘liqligini ko‘rsatdi. 
Xalqaro temiryo‘l tashuvlarini huquqiy tar-
tibga solish evolyutsiyasi natijasida COTIF va 
SMGS xalqaro yuk tashish munosabatlarini 

tartibga soluvchi asosiy xalqaro-huquqiy ti-
zimlar sifatida shakllangan.

Tadqiqot natijalari COTIF va SMGS umu-
miy maqsadga xizmat qilgan holda ularning 
huquqiy tabiati, institutsional tuzilishi va tar-
tibga solish mexanizmlari jihatidan o‘ziga xos 
xususiyatlarga ega ekanini tasdiqladi. COTIF 
xalqaro temiryo‘l transportining keng ko‘lam-
li huquqiy munosabatlarini qamrab oluvchi 
kompleks tizim sifatida rivojlangan bo‘lsa, 
SMGS Yevrosiyo mintaqasida xalqaro yuk ta-
shuvlarini samarali tartibga soluvchi huqu qiy 
mexanizm sifatida o‘z ahamiyatini saqlab qol-
moqda.

Ma’lum bo‘ldiki, COTIF va SMGS o‘rtasida-
gi zamonaviy hamkorlik huquqiy uni�ikatsiya 
emas, balki funksional uyg‘unlashuv tamoyili 
asosida rivojlanmoqda. Xususan, CIM/SMGS 
yagona yuk xati ikki mustaqil huquqiy tizim 
o‘rtasidagi amaliy integratsiyaning samarali 
vositasi bo‘lib, transchegaraviy tashuvlar-
ning uzluksizligini ta’minlashga xizmat qil-
moqda.

Tadqiqot davomida xalqaro temiryo‘l hu-
quqining zamonaviy rivojlanish tendensiyasi 
sifatida COTIF va SMGS tizimlarining o‘zaro 
funksional uyg‘unlashuvi ilmiy jihatdan asos-
landi. Mazkur yondashuv xalqaro temiryo‘l 
tashuvlari samaradorligini oshirish, logistika 
jarayonlarini soddalashtirish va xalqaro tran-
sport koridorlari faoliyatini takomillashtirish 
uchun muhim huquqiy asos yaratadi.

O‘zbekiston Respublikasining xalqaro 
transport koridorlaridagi strategik o‘rnini 
hisobga olgan holda COTIF va SMGS tizimla-
rining ilg‘or huquqiy mexanizmlaridan sa-
marali foydalanish, xalqaro transport huquqi 
sohasidagi milliy qonunchilikni takomillash-
tirish hamda xalqaro hamkorlikni yanada ri-
vojlantirish istiqbolli yo‘nalishlardan biri hi-
soblanadi.

